
Punkt .: Oqaluuserisassat akuerineqarnerat

    

Beslutning

Kommunalbestyrelsip ataatsimiinnissaanut oqaluuserisassani immikkoortoq 2-p oqaluuserineqassanersoq pillugu
taasisitsineq: 

Immikkortoq 2-p oqaluuserineqarnissaanut akuersisut 6:

Immikkoortoq 2-p oqaluuserisineqarnissaanut akuersinngitsut 12: 

Oqaluuserisassani immikkoortoq 2. peerneqarpoq.

 

 



Punkt 1: Nakkutilliisoqarfiup aalajangiussaa pillugu ilisimatitsissut

Beslutning

Ilisimatitsissut tusaatissatut tiguneqarpoq Siumumit ikinnerussuteqartutut oqaaseqaatitalerlugu:

Matumuuna Siumut gruppiata suliamut saqqummiussissummi imm. 1-imut oqaaseqaatigissavai:

Immikkoortut 1-3

Oqaaseqaatit: Oqaaseqaat una suliamut attuumassuteqanngilaq, tassami inissianik pilersuineq inatsisit atuuttut
naapertorlugit pisussaammat. Kommunimi innuttaasut ilaannut inissianik pilersuineq inatsisit malillugit suliassaavoq,
matumani suleriaaserineqartumut inatsisitigut tunngavissaqanngilaq. Peqatigitillugu Kommunimut piginnaatitsissut
sanioqqutiinnarneqarsinnaanngilaq, "allassimasuutigineqannginnera" oqaaseqaatigalugu.  Piumasaqaataavoq,
inuiaqatigiinni inatsit naapertorlugit ingerlasuni tunngaviit kommunimit malinneqarnissaat pinngitsoorani
najoqqutarineqassaaq, imaappoq pisarnertut ingerlatsineq il.il.alaatsinaanneqassapput, aammalu borgmesteri, imaluunniit
taanna sinnerlugu allaffeqarfiup arlaatigut pitsaasumik allaffissornermik ingerlatsisoqarnissaa pillugu
akornutinngortitsisoqassanngitsoq.

Immikkoortoq 4:

Suleriaatsimik allannguineq tassaavoq, suleriaaseq inatsisitigut tunngaveqanngitsutut kommunip nammineq
isigisariaqaraa.

Immikkoortoq 5:

"Paasissutissanik naammattumik tunngaveqarneq" isumaqarpoq, pingaartumik kommunalbestyrelse aamma
aningaasaqarnermut ataatsimiititaq siunissami peqataatinneqartassasut, allaffissornerullu iluani taarsuup
iluaniiteqqinneqassanngitsut.

Immikkoortoq 6:

Eqqaamallugu borgmesteri aningaasaqarnermut ataatsimiititaq avaqqullugu iliuuseqarsinnaanngimmat, kommunip
ulluinnarni ingerlatitaanerani suliani tamanut attuumassuteqartuni, aammalu suliani aningaasaqarnermut ataatsimiititami
kommunalbestyrelsimilu politikkikkut akuersissutigineqarsimanngitsuni.

Immikkoortoq 7:

Oqaaseqaatigineqartumi Siumut gruppianut uppernarsarneqarpoq, siunissami allaffeqarfik sukannersumik
nakkutigineqalissasoq; ulluinnarni aningaasaqarnermut ataatsimiititaq aqqutigalugu kingornagullu pissusissamisoortumik
kommunalbestyrelsimut nassuiaatitalerlugu.

Immikkoortoq 8:

Suliat kingusinaarluni politikkikkut akuerisanngortinneqarnissaat noqqaassutigineqartassanngillat, aammalu inatsisitigut
tunngavissaqanngitsut allaffeqarfiup paasereerpagit.

Immikkoortoq 9:

Siumut gruppiata paasinninnera naapertorlugu tamanna piaaraluneernertut isigineqarpoq, aammalu gruppip
maluginiarpaa, Nakkutilliisoqarfik aamma taamatut inerniliisimasoq. Peqatigitillugu isornarluinnarpoq
akuersaarneqarsinnaanngilluinnarlunilu, sulisoq atia taallugu Nakkutilliisoqarfiup kommunimut nakkutilliiartornerani
tunissuteqarluni peqquserlunniarsimasoq. Peqatigitillugu innuttaasut akiligaannik kommune aammaarluni politikkikkut
tunngaveqartumik uupakaatitsiniassanngilaq (aviisitigut nalunaaruteqartarnikkut).

Imm. 10:

Kommunimi suliat suulluunniit inatsisit naapertorlugit ingerlanneqassapput, aammalu inatsisit atuuttut avataatigut
allaffeqarfik nammineq malittarisassaliornissaanut kaammattuisoqassanngilaq.

Immikkoortoq 11:



Matumani uppernarsineqarpoq, ineqarneq pillugu suliami inatsisit atuuttut naapertorlugit allaffeqarfik
ingerlatsisimaannarani, aammalu innuttaasut kommunimi inissianik attartortittakkanik attartortutut tunngaviusumik
pisinnaatitaaffiinik nakkutiginnissimarpasinngitsoq, aammalu sipportumik akiliilluni innuttaasut namminersortut
inissiaataannik attartornissaannut innersuussisarluni.

Imm. 12:

Suliap ineqarnermut tunngasut qaavatigut Siumut gruppiata oqaatigeqqissavaa, suliassaqarfik taanna ingerlatsivimmi
misissuiffigineqassasoq.

Immikkoortoq 14:

Suliamik taassuminnga Nakkutilliisoqarfik qanorluunniit inerniliissagaluarpat, Siumut gruppiata piumasaraa,
suliassaqarfik sukannersumik aningaasaqarnermut ataatsimiititamit kommunalbestyrelsimiillu nakkutigineqalissasoq.
Suliat assingusut sukannersumik ulluinnarni aningaasaqarnermut ataatsimiititaq kommunalbestyrelsilu aqqutigalugit
nakkutigineqalernerisigut uteqqinnginnissaat pinaveersaartinneqassapput, aamma kommunip allaffeqarfiata iluani
innuttaasut atugarissaarnissaanik suliaqarfiusuni.

Illoqarfiit Pingaarnersaat pillugu Periusissiamut tunngatillugu

Illoqarfiit pingaarnersaat pillugu periaasissaq, illoqarfiit pingaarnersaannut periusissiaavoq. Kommuneqarfik Sermersooq
illoqarfiit pingaarnersarinngilaat. Taamaattumik Nuuk pillugu periusissiamik peqarpoq, inoqarfiilli sinneri pinnagit.
Siumut gruppiata naatsorsuutigaa, periusissiaq tamakkerluni, inoqarfiit ilanngullugit, ataatsimoortillugu suliarineqassasoq,
kommunalbestyrelsimiillu akuersissutigineqarluni.

Nakkutilliisoqarfiup aalajangiussaa pillugu ilisimatitsissut

Ilisimatitsissut 
SagsID.: EMN-2022-01379
Suliffeqarfimmut Kiffartuussivik - kommunaldirektøri Ole Jakobsen / OJAK

Inassuteqaat 
Suliffeqarfimmut Kiffartuussiviup Kommunalbestyrelsimut inassuteqaatigaa:

 ilisimatitsissut tusaatissatut tiguneqassasoq

Suliamik saqqummiussineq 
2021-mi novembarip ulluisa qulingiluaanni 2021-mi Kommuneqarfik Sermersuup inissianik 
attartortitsinermut periusaa Nakkutilliisoqarfimmit oqaluuserineqarpoq. Nakkutilliisoqarfiup 
allaaserisaa itisiligaq ilaatigut immikkoortut 14-it aalajangiinermi saqqummiunneqartut 
Nakkutilliisoqarfimmit misissuataarneqartunik imalik 2021-mi novembarip ulluisa 21-anni 
Kommuneqarfik Sermersuumit tiguneqarpoq.

Kommunalbestyrelsip 2021-mi novembarip 23-anni ataatsimiinnerani Nakkutilliisoqarfiup 
aalajangiinera Kommunalbestyrelsimut ilisimatitsissutigineqarmat, suliamut tunngatillugu 
paasissutissat tamarmik, Nakkutilliisoqarfiup aalajangiussaanut 14-inik immikkoortortalimmut 
tunngaviusut tunniunneqarnissaat Nakkutilliisoqarfimmut noqqaassutigineqassasoq 
Kommunalbestyrelse aalajangerpoq. Paasissutissat pineqartut tigoreernerisa kingorna 
Kommunalbestyrelsimi immikkut ittumik ataatsimiittoqassasoq Kommunalbestyrelse 
aalajangerpoq.

Kommunalbestyrelsip noqqaassutaanut akissut 2021-mi decembarip 29-anni Kommuneqarfik 
Sermersuumit tiguneqarpoq, tassanilu allaqqavoq Nunamut Namminermut Immikkoortortaqarfik 
nittartagaliorsimasoq, ilaatigullu tassani Nakkutilliisoqarfimmut saqqummiussat, ilanngussat 
tamaasa Naalakkersuisunit imaluunniit Nakkutilliisoqarfimmit pigineqartut kiisalu allagaatit 
ataasiakkaat attuumassuteqartut takuneqarsinnaallutik.  Allagaatit suliap saqqummiunneqarnerani 
matumani ilanngussatut ilanngunneqarnikuupput.  

Nakkutilliisoqarfiup aalajangernera:
Immikkoortoq 1: Nakkutilliisoqarfimmit Kommuneqarfik Sermersooq inissiat attartortitseqqinnissaat 
siunertaralugu inuussutissarsiuteqartunit isumaqatigiissuteqarnera isornartorsiorpaa.

Immikkoortoq 2: Nakkutilliisoqarfiup paasivaa, suleriaaseq atorneqartoq kommunit 
piginnaatitaanerannut maleruagassanik unioqqutitsinerusoq, tassami kommunip 
inuussutissarsiornermi attartornermut aningaasartuutai atuisut akiliuteqarnerini isertitaannit 
aammalu inissianut allaffissornikkut aningaasartuutissanut sipaarutissaannit annertunerummata.

Immikkoortoq 3: Nakkutilliisoqarfiup oqaatigissavaa, inissianik appasinnerusumik attartorneq, 
kommunip piginnittumut akiliutissatut pisussaaffigisaanit, allanut attartortitsinermi innuttaasunik 
ataasiakkaanik iluaqusiineq, kommunip piginnaatitaaneranik unioqqutitsinerusoq.

Tunngavilersuut: Innuttaasut inissaqartinniarlugit inissialiornissap qulakkeerneqarnissaa 
inatsisitigut unioqqutitsinngitsutut kommunip suliassarigaluaraa kommunimut pisinnaatitsissut 
inatsisitigut aalajangiussaasoq naapertorlugu periuseq pissaaq aamma tamatumani inatsisinut 
attuumassuteqartunut unioqqutitsissanngilaq.



Nakkutilliisoqarfiup naliliinera naapertorlugu inissianik attartortitseqqiisarnikkut isertitat sanatitsisut 
namminersortut akilernissaanut matussusiinngimmata periuserineqartoq kommunimut 
pisinnaatitsissummi ilaatinneqanngilaq, pissutigalugu attartornermut isumaqatigiissuteqarnikkut 
amigartooruteqartumik ingerlariuseq kommunimit soqutigisatut isigineqanngimmat. Tamatumunnga 
atatillugu ersarissumik pingaartinneqarpoq amigartoorutit matussusernissaannut kommunip 
aningaasartuutai maannakkut ukiunilu tulliuttuni amerlingaatsiassammata, aammalu attartukkamut 
annikillisakkamut kikkut attartortuussanersut eqqarsaatigineqarnissaanut immikkut 
tunngavilersuinikkut kommunimit nassuiaasoqanngimmat. Taamaalilluni Nakkutilliisoqarfiup 
naliliinera naapertorlugu innuttaasunit kikkunnilluunniit aningaasatigut pissarsinissaq 
piviusorsiortumik ingerlatsinissamut tunngaveqarnermut akerliuvoq. Taamatuttaaq 
aaqqissuussineq sanaartortitsisut ilaannut aningaasarsiorluarnermik kinguneqarpat tamanna 
aamma unioqqutitsilluni inuussutissarsiornikkut ikiorsiinertut isigineqartariaqarpoq.

Aammattaaq Nakkutilliisoqarfiup nalilerpaa, attartortut attartukkaminnik piginnittuusinnaanermik 
periarfissinneqanngippata Namminersornerullutik Oqartussat kommunillu inissiaataannik 
attartortittakkanik inissiatut imaluunniit illutut nammineq pigisatut tigusisarneq pillugu Inatsisartut 
peqqussutaat nr. 12, 19. november 2007-imeersumi najoqqutassianut naapertuutissanngitsoq.

Oqaaseqaat: Aallarniutigalugu oqaatigineqassaaq, kommunit piginnaatitaanerat maleruagassatut 
allassimammat piffissap ingerlanerani annertusineqarsinnaasoq annikillineqarsinnaasorluunniit. 
Kommuneqarfik Sermersuumit maluginiarneqarpoq, Nakkutilliisoqarfiup Kommuneqarfik 
Sermersooq ugguuna isumaqatigigaa, Inissianik pilersuineq kommunimit inatsisitigut 
suliarineqarsinnaasoq.

Kommuneqarfik Sermersuup tusaatissatut tiguaa, Nakkutilliisoqarfimmit isumaqartoqarmat, 
inissianik attartortitsineq pisussaaffigineqartumiit akikinnerusunngorlugu attartortinneqarnera 
kommunimit piginnaatitaanerannik maleruagassanut naapertuutinngitsoq.

Immikkoortoq 4: Nakkutilliisoqarfiup Kommuneqarfik Sermersooq peqquaa Atugassarititaasut 
assingusut tunngavigalugit inuussutissarsiornermi attartornermut isumaqatigiissuteqartarnerit 
unitseqqullugit.

Tunngavilersuut: Nakkutilliisoqarfiup matuma siuliini naliliinera tunngavigalugu kommune 
peqquneqarpoq assingusumik inuussutissarsiortunut attartornissamut 
isumaqatigiissusiortarunnaassasoq. Kommune innuttaasunik inissaqartitsiniarluni 
inuussutissarsiortunik isumaqatigiissusiortassaguni, tamanna kommunit piginnaatinneqarnerannut 
maleruaqqusat kiisalu inatsisit naapertorlugit pissaaq.

Oqaaseqaat: Kommuneqarfik Sermersooq peqquneqaramili atugassarititaasut assingusut 
tunngavigalugit inuussutissarsiornermi attartornermut isumaqatigiissuteqaqqinngilaq.

Immikkoortoq 5: Nakkutilliisoqarfimmit, suliap Kommuneqarfik Sermersuumi Aningaasaqarnermut 
Ataatsimiititamut paasissutissiissutigineqarnera, Aningaasaqarnermut Ataatsimiititap 
inuussutissarsiornermi attartornermut isumaqatigiissusiornissamik  akuersissuteqarnissaanut, 
paasissutissiilluartumik tunngaveqarluni pinissaata qulakkeerneqarluarsimannginnera assut 
isornartoqartinneqarpoq.



Tunngavilersuut: Suliat saqqummiunneqartut ataatsimut misissuineq tunngavigalugu 
Nakkutilliisoqarfimmit maluginiarneqarpoq, suliani tamani paasissutissat amigarluinnartut. 
Taamaalilluni inuussutissarsiortunik isumaqatigiissusiortoqarneratigut kingunerisinnaasaanik 
politikkikkut piviusorsiortumik naliliinissaq periarfissaasimanngilaq.

Taamaalillunilu Aningaasaqarnermut Ataatsimiititami inassuteqaatini tamani amigaatigineqarluni:
Aningaasaqarnikkut ukiut 10-t sinnerlugit kingunerisassai eqqarsaatigalugit piffissami qaninnermi 
aningaasaqarnikkut kingunerisassai.
Inuussutissarsiortunik isumaqatigiissusiornernik nalimmassaaneq.
Suliani aalajangersimasuni aningaasaqarnikkut kingunerisassai aamma aningaasaqarnikkut 
artukkiineq ataatsimut isigalugu ataqatigiisinneqarnerat  Tassunga atatillugu immikkut 
oqaatigineqassaaq, pissutsit tamakku Aningaasaqarnermut Ataatsimiititami immikkut 
suliarineqarsimasussaagaluartut - saqqummiunneqarsimanngillalli.
Inissialiornermut taarsigassarsititsitsinermut aningaasaliissuteqarnermi aningaasaqarnikkut 
kingunerisassai. Tassunga atatillugu oqaatigineqassaaq, inissialiornermut 
taarsigassarsisitsinermut aningaasartuutit kommunimit matussuserneqassapput, tamannalu 
kommunimi aningaasanik tigoriaannaateqarnermut annertuumik malunnaateqassasoq 
naatsorsuutigineqassaaq.

Oqaaseqaat: Isornartorsiut Kommuneqarfik Sermersuumit tusaatissatut tiguneqarpoq, siunissamilu 
suliamik suliaqartarnerup naammattunik paasissutissanik tunngaveqartarnissaq siunniullugu. 

Immikkoortoq 6: Kommuneqarfik Sermersuumi borgmesterip, kommunit aqunneqarnerat pillugu 
Inatsisartut inatsisaanni § 19 malillugu Aningaasaqarnermut Ataatsimiititamut suliamik 
paasissutissiinerup tamakkiisumik eqqortumillu ingerlanneqarnissaanik isumaginnissimannginnera, 
Nakkutilliisoqarfimmit assut isornartorsiorneqarpoq.

Tunngavilersuut: Aqutsinermut inatsimmi §19 malillugu, borgmesterip suliat Aningaasaqarnermut 
Ataatsimiititami suliarineqartut naammaginartumik paasissutissiissutigineqartarnissaat 
akisussaaffigaa.

Oqaaseqaatit: Kommuneqarfik Sermersuup isornartorsiuineq tusaatissatut tiguaa, siunissamilu 
suliat tamarmik paasissutissanik naammaginartunik tunngaveqarlutik suliarineqartarnissaat 
isumagissallugu.

Immikkoortoq 7: Pisuni pingasuni Kommuneqarfik Sermersuumi borgmesterip 
Aningaasaqarnermut Ataatsimiititamit akuersissuteqaqqaartariaqarneq qulakkeersimanagu 
inuussutissarsiornermi attartornissanik isumaqatigiissusiorsimanera, Nakkutilliisoqarfiup assut 
isornartoqartippaat.

Tunngavilersuut: Borgmesteri 2017-imi januaarip ulluisa 24-anni (Pisoq 1), 2017-imi aggustip 
ulluisa 14-ianni (Pisoq 2) kiisalu 2016-imi novembarip ulluisa aqqarnanni (Pisoq 3) 
Aningaasaqarnermut Ataatsimiititap aalajangiussai avaqqullugit imaluunniit Aningaasaqarnermut 
Ataatsimiititaq inuussutissarsiornermi attartornermut isumaqatigiissutinik akuersiteqqaarnagu 
inuussutissarsiornermi attartornermut isumaqatigiissuteqarsimasoq Nakkutilliisoqarfiup paasivaa. 

Oqaaseqaatit: Kommuneqarfik Sermersuup isornartorsiuineq tusaatissatut tiguaa sullissinerullu 
tungaatigut sukaterilluni. Pisuni 1-imi 2-milu Aningaasaqarnermut Ataatsimiititamut inassuteqaat 
attartornissamut isumaqatigiissummut suliarineqartumut naapertuussimanngilaq.  Inassuteqaammi 



attartukkat 16-it pineqarput, suliamillu eqikkaanermi attartugassanik 12-inik allanik 
attartortoqarsinnaaneranut periarfissaqartoq nassuiarneqarluni. Attartornissamut 
isumaqatigiissummi attartukkat katillugit 28-upput, taakkunani 12-it 2017-imi decembarip naanera 
nallertinnagu nalunaaruteqarnikkut atorunnaarsinneqarsinnaallutik. Inuussutissarsiornermi 
attartornermut isumaqatigiissut 2016-imi decembarip ulluisa 15-ianni suliarineqarpoq. 

Pisumi 3-mi Aningaasaqarnermut ataatsimiititaq 2016-imi septembarip ulluisa aqqaneq aappaanni, 
illumik Sarfaarsuit ApS-imit taamanikkut suli sananeqanngitsumik inuussutissarsiornermi 
attartornermut isumaqatigiissuteqassalluni aalajangerpoq. Aalajangiineq nassuiaammit Iserit A/S-
mit suliarineqartumik, aningaasatigut iluaqutissanik akornutissanillu imaqartumik 
tunuliaquteqarpoq. Inaarutaasumik attartornissamut isumaqatigiissut nassuiaammit 
aningaasaqarnermut attartornerullu sivisussusaanut tunngatillugu annertuumik 
allaanerussuteqartoq kommunip kingunerani maluginiarpaa. 

Immikkoortoq 8: Kommuneqarfik Sermersuup pisuni marlunni kommunit aqunneqarnerannut 
ileqqoreqqusami § 6, imm. 10 naapertorlugu inuussutissarsiornermi attartornermut 
isumaqatigiissutit Aningaasaqarnermut Ataatsimiititami akuerineqaqqaartinnagit 
atuutsitsilertarsimanera Nakkutilliisoqarfimmit immikkut isornartoqartinneqarpoq. 

Tunngavilersuut: Allaffeqarfiup 2019-imi januaarip ulluisa 22-anni (Pisoq 4) 2020-milu apriilip 
ulluisa pingajuanni (Pisoq 5) Aningaasaqarnermut Ataatsimiititaq akuersissuteqaqqaartinnagu 
inuussutissarsiornermi attartornermut isumaqatigiissuteqarsimasoq Nakkutilliisoqarfiup paasivaa. 
Nakkutilliisoqarfiup inuussutissarsiornermi attartornermut isumaqatigiissutit kingumut 
atuutilersussanngorlugit kingunerani akuerineqarsimasut maluginiarpaa.
Oqaaseqaatit: Kommuneqarfik Sermersuup isornartorsiuineq tusaatissatut tiguaa sullissinerullu 
tungaatigut sukaterinikuulluni. Pisoq 4-imi kommunip attartornissamut isumaqatigiissut 
eqqaaneqartoq politikkikkut suliarineqarsimanngitsoq maluginiarpaa. Taamaattumik 2021-mi juunip 
ulluisa qulinganni attartornissamut isumaqatigiissut suliarineqarpoq akuerineqarlunilu. 
Attartornissamut isumaqatigiissummut tassunga tapiliussaq kinguneranittaaq 2021-mi juunip 
ulluisa qulinganni politikkikkut suliarineqarpoq akuerineqarlunilu. 

Immikkoortoq 9: Kommuneqarfik Sermersuup suliap Nakkutilliisoqarfimmut tunniunneqarnerani 
kommunit aqunneqarnerat pillugu inatsimmi § 48, imm. 1 naapertorlugu paasissutissiinermi 
peqataasimannginnera, Nakkutilliisoqarfimmiit immikkut isornartoqartinneqarpoq.  

Tunngavilersuut: Nakkutilliisoqarfimmit oqaatigineqarpoq Kommuneqarfik Sermersooq inatsisitigut 
nakkutilliisussaatitaaneq piaarisumik akerlilersuisimasoq ilaatigut paasissutissanik 
tunniussinissamik kinguarsaanikkut, atortut attuumassuteqanngitsorpassuit tunniunneratigut 
aamma aviisitigut atuagassiani nalunaaruterpassuarnik naqiterisitsinermigut.

Oqaaseqaat: Isornartorsiuineq Kommuneqarfik Sermersuumit tusaatissatut tiguneqarpoq. 
Aammattaaq oqaatigineqassaaq suliamut tunngatillugu paasissutissiisariaqarneq siunertaralugu 
allagaatit kommunip allagaataasiviani aamma Iserit A/S-imi nassaareqqinniarneqarneri assut 
ajornartorsiutaasimasoq. Tamanna susassaqarfinnik allannguinermik patsiseqarpoq, tassa 
imaappoq, ingerlatsivinni immikkoortortaqarfiit akornanni suliassanik nussuinermik, aamma 
aaqqissuulluakkamik allagaatinik toqqorsisannginnermik peqquteqarluni.

Imm. 10: Nakkutilliisoqarfimmiit innersuussutigineqarpoq Ineqarnermut, Attaveqaasersuutinut 
Naligiissitaanermullu Naalakkersuisoqarfik, susassaqarfimmi akisussaasutut, suliami 



tapersiissutitalimmik inissialiornermit  taarsigassarsititsineq inatsit malillugu pisimanera 
nalilersortinneqassasoq.

Tunngavilersuut: Paasissutissani Nakkutilliisoqarfimmut saqqummiunneqartuni 
atuarneqarsinnaavoq, kommunip ineqarnermut tapiissuteqarnikkut taarsigassarsititsinerani 
allagaatit kommunimit tunniunneqartut amigaateqangaatsiartut. Tamanna tunngavigalugu 
Nakkutilliisoqarfimmiit innersuussutigineqarpoq Ineqarnermut, Attaveqaasersuutinut 
Naligiissitaanermullu Naalakkersuisoqarfik, susassaqarfimmi akisussaasutut, suliami 
tapersiissutitalimmik inissialiornermit  taarsigassarsititsineq inatsit malillugu pisimanera 
nalilersortinneqassasoq.

Oqaaseqaat: Ineqarnermut Attaveqaasersuutinullu Naalakkersuisoqarfik Kommuneqarfik 
Sermersuumit oqaloqatigineqarpoq.

Immikkoortoq 11: Nakkutilliisoqarfiup innersuussutigivaa Ineqarnermut, Attaveqaasersuutinut 
Naligiissitaanermullu Naalakkersuisoqarfiup nalilissagaa, Ineqarneq pillugu 
Naammagittaalliuuteqartarfiup inissiat ataasiakkaat attartortinneqarnerinut isumaqatigiissutit 
inatsisit malillugit pisimanersut.

Tunngavilersuut: Nakkutilliisoqarfimmiit ima paasineqarpoq, inissiani najugaqartut nakkutilliinermi 
pineqartut attartoqqinnissaminnut tunngatillugu saaffiginniffissaqanngitsut. Suliap iternga tikillugu 
Nakkutilliisoqarfimmiit misissorneqanngilaq. Tamanna tunngavigalugu Nakkutilliisoqarfiup 
innersuussutigaa Ineqarnermut, Attaveqaasersuutinut Naligiissitaanermullu Naalakkersuisoqarfiup 
suliassaqarfimmik akisussaasuusup ajornartorsiut misissuataassagaa tamatumunngalu atatillugu 
ilaatigut naliliiffigalugu Ineqarneq pillugu Naammagittaalliuuteqarfiup nammineq piumassutsiminik 
innuttaasunik ataasiakkaanik attartortitseqqiinermut isumaqatigiissutaasutit inatsisinut 
naapertuunnersut isummerfigisinnaaneraat.

Oqaaseqaat: Attartortitsinermut inatsimmut atuuttumut allannguutissatut siunnersuummik, ilaatigut 
ajornartorsiummik aaqqiisussamik, Ineqarnermut Attaveqaasersuutinullu Naalakkersuisoqarfik 
nassiussaqareersimasoq pillugu innersuussutigineqassaaq. Uunga siunnersuummik tusarniaaneq: 
Inissianik attartortitsisarneq pillugu Inatsisartut peqqussutaata allanngortinneqarnissaa pillugu 
Inatsisartut inatsisaat uani takuneqarsinnaavoq 
https://naalakkersuisut.gl/da/H%c3%b8ringer/Arkiv-over-h%c3%b8ringer/2022/2101_Leje-af-
boliger

Imm. 12: Nakkutilliisoqarfimmiit oqaatigineqarpoq, attartornermut isumaqatigiissuteqarnermi 
aamma attartortitseqqiinermi isumaqatigiissutit pillugit innuttaasut qisuariarnissaminnut 
periarfissaqarsimanngitsut.

Tunngavilersuut: Nakkutilliisoqarfik qulaani allassimasumut uiggiullugu (imm. 11) isumaqarpoq, 
atortut saqqummiunneqartut takutikkaat attartornermut inatsimmut sanilliullugu innuttaasut pisuni 
arlalinni ajornerusumik inissisimasut. Assersuutigalugu inissiap attartukkap ukiut 5-it 
qaangiunneranni tiguneqarsinnaanera attartortitsinermut ilutsimi periarfissaajunnaassaaq. 
Tassunga atatillugu Nakkutilliisoqarfimmit paasineqarpoq, attartortut qisuariarnissaminnut 
periarfissaqarunnaassasut assersuutigalugu attartornermut isumaqatigiissutit attartortitsinermullu 
isumaqatigiissutit ataatsimiititamit (ineqarnermut akiliutit pillugit ataatsimiititamut 
assigisaanulluunniit) naliliiffigitinnissaat eqqarsaatigalugu.

https://naalakkersuisut.gl/da/H%C3%B8ringer/Arkiv-over-h%C3%B8ringer/2022/2101_Leje-af-boliger
https://naalakkersuisut.gl/da/H%C3%B8ringer/Arkiv-over-h%C3%B8ringer/2022/2101_Leje-af-boliger


Oqaaseqaat: Kommuneqarfik Sermersuumit ajornartorsiut eqqumaffigineqarpoq, 
aaqqiissutissatullu periarfissat sulissutigineqarput taakkulu Ineqarnermut Attaveqaasersuutinullu 
Naalakkersuisoqarfik taakkuninnga saqqummiussiffigineqassaaq atuutsitsilernissaq siunertaralugu.

Imm. 13: Nakkutilliisoqarfimmiit innersuussutigineqarpoq, Aningaasaqarnermut aamma Nunamut 
Namminermut Naalakkersuisoqarfik, aningaasanik aqutsinermut atatillugu, 
missingersuusiortarnermut naatsorsuusiortarnermullu inatsit malinneqarsimanersoq, akiitsunik 
iluarsartuussisinnaaneq ilanngullugu, nakkutilliinermut suliamik aallartitsissasoq.

Tunngavilersuut: Atortut pigineqartut tunngavigalugit Nakkutilliisoqarfik periarfissaqanngilaq 
missingesuusiortarnermut aamma naatsorsuusiortarnermut inatsimmi malittarisassat, 
aningaasaqarnermik aqutsinermut tunngatillugu, malinneqarsimaneri nalilissallugu, taakkununnga 
akiitsunik iluarsartuussisinnaaneq ilanngullugu. Kommunit aningaasaqarnerannik nakkutilliinermi 
susassaqarfimmut akisussaaffik Aningaasaqarnermut Nunamullu namminermut 
Naalakkersuisoqarfimmi Aningaasaqarnermik pilersaarusiorfimmippoq. Tamanna tunngavigalugu 
Nakkutilliisoqarfiup innersuussutigissavaa, suliassami nakkutilliinermik suliassat aalajangersimasut 
Aningaasaqarnermut nunamullu namminermut Naalakkersuisoqarfiata aallartissagai.

Oqaaseqaat: Kommuneqarfik Sermersuup isornartorsiut tusaatissatut tiguaa sullissinermullu 
tunngasut sukateriffigalugit.

Kommuneqarfik Sermersooq Aningaasaqarnermut Naligiissitaanermullu Naalakkersuisoqarfimmik 
oqaloqateqarpoq.

Immikkoortoq 14: Nakkutilliisoqatigiinnit Nakkutilliisoqarfik kaammattorneqarpoq Kommuneqarfik 
Sermersuumi inissianut tunngasunik allaffissorneq sakkortunerusumik nakkutigineqassasoq.

Tunngavilersuut: Nakkutilliisoqarfiup suliamik ataatsimut naliliinermini aamma Nakkutilliisoqarfiup 
qisuariarfigisinnaasai tassaapput pisariaqarluinnartuusoq Kommuneqarfik Sermersuup 
peqquneqarnerata aamma aqutseriaasia, suliami assigiinngitsunut tunngasunik misissuinermi 
ersertunik, malinnaatitsisoqarnissaa.

Oqaaseqaat: Malinnaatitsinerit pissappata Kommuneqarfik Sermersooq peqataanissaminut 
piareersimalluinnarpoq tunniusimallunilu.

Illoqarfiit pingaarnersaannut aaqqiissuteqarneq
Illoqarfiit pingaarnersaattut Nuummi inissianik pisariaqartitsinerup annertusiartupiloorneranut 
allaffeqarfik aaqqiissutissanik arlalinnik misissuivoq. Inissianik sanaartoriaatsit aaqqissuussaanerit 
kiisalu aningaasaqarnermut tunngasuni assersuusiat tapiissuteqariaatsillu arlallit sammineqarput. 

Illoqarfiit pingaarnersaat pillugu pilersaarut 2016-imi kommunalbestyrelsimit akuersissutigineqartoq 
naapertorlugu, illoqarfiit pingaarnersaannut aaqqiissuteqarneq Nuummuinnaq aaqqiissutaanngilaq. 
Illoqarfiit pingaarnersaannut aaqqiissuteqarneq Kommuneqarfik Sermersuumut tamarmut 
atuuppoq, pissutigalugu taanna malillugu kommunimi ataatsimut inissialiortiterneq pineqarmat 
kiisalu nuttartarnerulernissamut periarfissiilluni aammalu atugarissaarnerulerneq aamma 
innuttaasunut iluaqutaallunilu pingaartumik attartortut eqqarsaatigalugit.

Upernaakkut immikkut ittumik sammisaqarnermi ajornartorsiutiviit, siunnerfiliinissat, 
naatsorsuutigisariaqakkat aningaasaqarnerlu Kommunalbestyrelsimit eqqartorneqassapput - 



kommune kisimi pinnagu aammali innuttaasut, attartortut taakkulu qitornaat pillugit. Kikkulluunniit 
inuunermik toqqissisimalersitsisumik inigisaqarnissaq pisinnaatitaaffigivaat. Tamanna 
tunngavigalugu Kommuneqarfik Sermersuumi illoqarfinnut nunaqarfinnullu tamanut 
iluaqutaasussamik nuannaarutaasussamillu illoqarfiit pingaarnersaannut aaqqiissut pillugu 
pisortatigoortumik Namminersorlutik Oqartussanik aamma Inatsisartunut ilaasortanik 
oqaloqatiginninnissamut ammaassisuussaaq.

Ingerlatsivimmit aningaasatigut sulisoqarnikkullu naliliinerit 
Pisariaqanngilaq.

Suliffeqarfimmut Kiffartuussivimmit aningaasatigut naliliineq 
Pisariaqanngilaq.

Inatsisitigut tunngavissaq allakkallu tunngaviusumik uppernarsaatitallit 
Pisariaqanngilaq.

Ilanngussaq 
Takussutissat Nakkutilliisoqarfimmeersut
Nr. 1 2019-12-13 DK Udredning omkring kommunal langtidsleje af udlejningsboliger.pdf
Nr. 2 20200205 DK Bemærkninger til Malling Hansen Damm.pdf
Nr. 3 2020-09-17 DK Tilsynsrapport for tilsynsbesøg september 2020.pdf
Nr. 4 2020-11-19 DK Afgørelse i Tilsynsrådet 19 november 2020.pdf
Nr. 5 2021-03-12 DK Notat om tilsynsrådets kompetence - Sindal.pdf
Nr. 6 2021-09-17 DK Videreudlejning af bolig fra privat udlejer - Nygaard.pdf
Nr. 7 2021-09-17 DK Overordnet beregning af lejeunderskud - Nygaard_Bortredigeret.pdf
Nr. 8 2021-09-19 DK ØUs beh af køb og leje - Bonne_Bortredigeret.pdf
Nr. 9 2021-09-20 DK Samlenotat - Sindal.pdf
Nr. 10 2021-09-20 DK Adm beh af erhvervslejekontrakter - Sindal_Bortredigeret
Nr. 11 2021-11-02 DK Oplæg Tilsynsrådets møde 9 nov 2021_Bortredigeret.pdf
Nr. 12 2021-11-09 DK PM Afgørelse i Tilsynsrådet 9 november 2021.pdf
Nr. 13 2021-11-09 DK Tilsynsrådets afgørelse den 9. november 2021

Allagaatit allat
Nr. 14 Nunamut Namminermut Immikkoortortaqarfimmit mailikkut allagarsiat
Nr. 15 Piffissaliussaq



Punkt 2: Kommuneqarfik Sermersuumi ineqarnermut tunngasunik suliat
politikkikkut inissisimanissaat pillugu siunnersuut

Beslutning

Immikkoortoq taasisitsinikkut oqaluuserisassaniit peerneqarpoq. 

Taasisitsineq: 

Immikkoortup oqaluuserineqarnissaanut akuersisut: 6

Immikkoortup oqaluuserineqarnissaanut akuersinngitsut: 12 



Kommuneqarfik Sermersuumi ineqarnermut tunngasunik suliat 
politikkikkut inissisimanissaat pillugu siunnersuut
Kommunalbestyrelsimi ilaasortap Inga Dóra Gudmundsdóttir Markussenip (S) 
Kommunalbestyrelsimut siunnersuutaa

Aalajangiiffigisassaq 
SagsID.: EMN-2021-16881
Suliffeqarfimmut Kiffartuussivik - vicekommunaldirektøri Marie Fleischer / MAFL

Inassuteqaat
Suliffeqarfimmut Kiffartuussiviup Kommunalbestyrelsimut inassuteqaatigaa:

- siunnersuut Kommunalbestyrelsimi oqaluuserineqassasoq taamatullu suliap 
ingerlateqqinneqarnissaa aalajangiiffigineqassasoq

Suliamik saqqummiussineq
Kommunalbestyrelsimi ilaasortaq Inga Dóra Gudmundsdóttir Markussen (S) februaarip ulluisa 4-
nni 2022-mi aalajangiiffigisassatut siunnersuummik Kommunalbestyrelsimut nassiussaqarpoq. 
Inga Dóra Gudmundsdóttir Markussenip kissaatigivaa Kommuneqarfik Sermersuumi ineqarnermut 
tunngasunik suliat politikkikkut inissinneqarnissaanut tunngasoq Kommunalbestyrelsimi 
eqqartorneqassasoq.

Tunngavilersuut (nutsigaq):
”Nakkutilliisoqarfiup Kommuneqarfik Sermersuup ineqarnermut tunngasunik sulinera misissorpaa 
suliamilu ulloq 9. novembari 2021-mi aalajangiilluni.  

Nakkutilliisoqarfiup isornartorsiuinera 14-inik immikkoortoqarpoq taakkualu ulloq taanna 
Nakkutilliisoqarfimmik ataatsimeeqatigiinnermi tamanut saqqummiunneqarput uanilu 
atuarneqarsinnaallutik:  
https://naalakkersuisut.gl/da/Naalakkersuisut/Nyheder/2021/11/1011_tilsynsraad

AIA-p ulloq 11. novembari 2021-mi ataatsimiinnerata nalaani ilassutitut immikkoortup 29-p ataani 
Siumut ikinnerussuteqarluni oqaaseqarpoq, tassani inassutigaarput Inissianut suliamik taaneqartoq 
immikkut ittumik ammasumik kommunalbestyrelsip ataatsimiinnerani kisiartaatillugu 
oqaluuserineqassasoq. Nakkutilliisoqarfiup aalajangiinerat suliamullu tunngassuteqartut 
kommunalbestyrelsimut nutaamut saqqummiunneqartariaqarput taamaalilluni suliami 
ilungersunartumi akisussaaffiup sumiinnerata inissinneqarnissaa aalajangiiffigineqassammat. 
Suleqatigiit, IA, Demokraatit aamma Naleraq, siunnersuummut akerliupput.

Aatsaat ulloq 22. novembari 2021-mi, tusagassiutitigut sammineqarnerata aamma illua´tungiliuttut 
Siumut, kingornalu Demokraatit, kimigiisernerisa kingorna itisiliisumik nassuiaat, 22. novembari 
2021-mi ullulerneqartoq aamma Nakkutilliisoqarfiup siulittaasuanit atsiorneqartoq 
siunnersuisoqarfiullu aalajangiineranik itisiliisoq, tamanut nassiunneqarpoq. Nassuiaat 
Kommuneqarfik Sermersuumut nassiunneqarpoq kommunalbestyrelsip ulloq 23. novembari 2021-
mi ataatsimiinnissaa ullormik ataatsimik sioqqullugu. Nassuiaatip tamakkiisumik 
kommunalbestyrelsimit suliarineqarnissaa pingaaruteqarpoq ilisimatitsissutitut tiguinnarnagu, 
tamannalu  amerlanerussuteqartunit anguniarneqarpoq. 

Taamaattumik kommunalbestyrelsip ulloq 23. novembari 2021-mi ataatsimiinnerani, ”Imm. 9, 
Nakkutilliisoqarfiup aalajangiinera pillugu ilisimatitsissut” pillugu Siumut allakkatigut 
siunnersuuteqarpoq: kommunalbestyrelse taasissasoq Kommuninut Nakkutilliisoqarfiup inissiat 
pillugit suliaa pillugu nalunaarusiarineqartup tamanut saqqummiunneqarnissaa taamatullu 



Kommuneqarfik Sermersuumi kommunalbestyrelsimut agguaanneqarnissaa pillugu. 
Kommunalbestyrelsimi amerlanerussuteqartut tapersiipput Borgmesterilu peqquneqarpoq taamatut 
saaffiginissuteqarnissaq isumagissagaa. 

Ulloq 2. decembari borgmesteri Nakkutilliisoqarfimmut pappialat nassiunneqarnissaat pillugu 
saaffiginnippoq, Kommuneqarfik Sermersuup inissiat pillugit sulineranut aalajangiinermut 
tunngaviusut pillugit. 
Ulloq 30. decembari gruppimi siulittaasut mailisipput pappiliartalimmik, suliassanik suliarinnittarneq 
pillugu inatsit malillugu tamanut saqqummiunneqarsinnaasunik imalimmik. 
Ulloq 29. decembari 2021 pappialat taakkua aamma Naalakkersuisut nittartagaanni 
saqqummiunneqarput, kingorna peerneqartunik, massakkulli 
https://naalakkersuisut.gl/da/Naalakkersuisut/Departementer/ISNNN/Indenrigsafdelingen/Boligsag 
tamanit atuarneqarsinnaalerput 

Kommunit aqunneqarnerat pillugu Inatsisartut inatsisaat nr. 29, 17. novembari 2017-imeersoq 
malillugu Kommunalbestyrelsip massakkut suliassarivaa Nakkutilliisoqarfiup aalajangiinera.

Siunnersuutip suliarineqarnerani taasissutigineqarneranilu Siumumit sakkortuumik 
kaammattuutigineqassaaq Kommunalbestyrelsip suleriaasiani §9 kiisalu ilaasortat sulianut 
attuumavallaarsinnaanerat pillugu Inatsisartut inatsisaat §14 malillugu taasisitsisoqassasoq 
sinniisussallu aggersarneqarlutik. 

Nakkutilliisoqarfiup aalajangiineri ilungersunartumik tigullugit kommunalbestyrelsip 
pisussaaffigivaa, kommunit  aqunneqarnerat pillugu Inatsisartut inatsisaat nr. 29, 17. novembari 
2017-imeersoq, iliuusereriikkanut kinguneqartitsinerit taarsiissuteqarnerillu pillugit kap. 8 §61-63 
malillugu, Nakkutilliisoqarfiup aalajangiinerinut, Kommuneqarfik Sermersuumut annertuumik 
aningaasatigut nukissatigullu kinguneqartut, iliuuseqarfiginissai. 

Inissianut tunngasunik Kommuneqarfik Sermersuup suleriaaseqarnera pillugu akisussaaffimmik 
inissiisoqassaaq, kommunalbestyrelsillu akisussaaffiup inissinneqarnissaanut ulluinnarni 
aqutsinermik isumaginnittoq kisiat akisussaatissinnaavaa, taannaavorlu Borgmesteri 
(siusinnerusukkut borgmesteriusimasoq ullumikkullu borgmesteriusoq) taama 
pinianngikkaluaruniluunniit, borgmesterip akisussaaffini sumiginnarsimavaa, taanna kommunit 
aqunneqarnerat pillugu Inatsisartut inatsisaanni nr. 29-mi, 17. novembari 2017-imeersumi kap. 3-
mi allassimavoq. Tamatuma saniatigut kommunalbestyrelsimut erseqqissaassutigissavarput, 
Borgmesteri paasissutissanik pingaarutilinnik qaammatini aqqanilingajanni, Naalakkersuisut 
Inatsisatut inatsisaat nr. 29, 17. novembari 2017-imeersoq, kap. 6 §47-miit 49-mut, malillugu, 
inissiat pillugit Kommuneqarfik Sermersuup suleriaasia pillugu paasissutissanik piniarsimanerat 
pillugu uninngatitsisimammat. Kikkut tamat oqartussaaqataanerat malillugu tamanna 
akuerineqarsinnaanngilaq aamma tatiginninnermik ilungersunartumik innarliineruvoq. 

Inatsisit malillugit inuiaqatigiinni inuuvugut, inatsisit malittarisassallu malittussaallutigit, 
qanorluunniit ajunngitsigisumik siunertaqaraluarutta. Kommuneqarfik Sermersuup inissianut 
tunngasunik suleriuseqarnera arlalitsigut inatsisinik pissuserissaartumillu ingerlatsisussaanermik 
unioqqutitsivoq naatsorsuutigivarpullu kommunalbestyrelsimi ilaasortat akisussaaffimminnik 
ilisimannillutik akisussaaffimmik inissiissasut kommunit aqunneqarnerat pillugu Inatsisatut 
inatsisaat nr. 29, 17. novembari 2017-imeersoq naapertorlugu.”

Ingerlatsivimmit aningaasatigut sulisoqarnikkullu naliliinerit 
Suliffeqarfimmut Kiffartuussiviup Kommunalbestyrelsip immikkut ittumik sammisaqarnissaa ulloq 
17. februaari innersuussutigissavaa, tassani nakkutilliisoqarfiup suliaa misissorneqassaaq. 



Suliffeqarfimmut Kiffartuussivimmit aningaasatigut naliliineq 
Pisariaqanngilaq.

Inatsisitigut tunngavissaq allakkallu tunngaviusumik uppernarsaatitallit 
o Kommunit aqunneqarnerat pillugu Inatsisartut inatsisaat nr. 29, 17. november 2017-

imeersoq
§ 13. Kommunalbestyrelsimut ilaasortap kialuunniit kommunip susassaqarfii pillugit 
apeqqutit suulluunniit kommunalbestyrelsimut saqqummiussinnaavai aammalu tamakku 
pillugit aalajangiinissanut siunnersuutinik saqqummiussisinnaalluni. Ataatsimiititaliat 
borgmesterilu paasissutissanik taassuma piumasaanik, kommunalbestyrelsillu 
aalajangernissaanut inatsisitigut aalajangersakkat qaqugukkulluunniit 
malinneqartussaatitaasut pillugit kommunalbestyrelsimut nalunaaruteqassapput.

o Kommunalbestyrelsip suleriaasissaatut aalajangersagaq §3:
Kommunalbestyrelsimut ilaasortaq kinaluunniit kommunip susassaqarfii pillugit 
kommunalbestyrelsimut suliassanngortitsisinnaavoq (aqutsineq pillugu inatsimmi § 13 
naapertorlugu). Oqaluuserisassanngortitsineq § 4 naapertorlugu pisassaaq. Suliaq 
oqaluuserisassanngortinneqarpat, § 8 naapertorlugu suliap suliareqqinnissaa pillugu 
Kommunalbestyrelse ataatsimiinnermi aalajangiissaaq. Tamanna aamma suliaq 
aalajangiiffigisassatut siunnersuutaagaangat atuutissaaq.

Ilanngussaq 
Soqanngilaq.



Punkt .: Imaqarniliap akuerineqarnera

    

Beslutning

Imaqarniliaq akuersissutigineqarpoq 15.05. 

